
Məktəblilərin tərbiyəsi pedaqogika və psi-

xologiyanın mühüm problemidir. Bu həmişə 

ciddi tədqiqat obyekti olmuşdur. Kiçik yaşlar-

dan başlı-başına buraxılan, tərbiyə olunmayan 

uşaqları sonralar tərbiyə etmək çətin olur. 

“Çətin tərbiyə olunan uşaqlar” ifadəsi də bunun 

əsasında formalaşmışdır. 

Uşağın ilk tərbiyəçisi ailədir- ana-atasıdır. 

Ailə ilkin tərbiyə mənbəyidir. Deyiləni eşitmək, 

ona əməl etmək, başqa sözlə, adi qaydalara tabe 

olmağı uşaq məhz ailədə öyrənir. Özünəxidmət, 

ailə üzvləri, qohumlar, ətrafdakı yaşıdlarla ün-

siyyət mədəniyyətinin ilkin bünövrəsi ailədə qo-

yulur. Uşaq rejimə də ailədə alışır. 

Hər bir uşağın məktəbə gələnədək forma-

laşmasına ailə cavabdehdir. Bir çox uşaqlar şə-

hərlərdə və rayon mərkəzlərində məktəbəqədər 

müəssisələr tərəfindən əhatə olunur. Bu, vali-

deynləri övladının tərbiyəsi sahəsində vəzifələr-

dən azad etmir, lakin məktəbəqədər tərbiyə 

ocaqlarında ictimai tərbiyə, xüsusilə uşağın 

məktəbə hazırlanması üzrə iş daha məzmunlu 

təşkil edilir. Ona görə də ilkin tədris pilləsinin 

bütün yaşayış məntəqələrini əhatə etməməsi na-

rahatlıq doğurur. Bütün uşaqların (heç olmasa 

əksəriyyətinin) bağçada məktəbə hazırlanmaları 

təmin olunmalıdır. Müasir dövrdə bir çox ölkə-

lərdə uşaqların 85-90 faizi məktəbəqədər təhsil-

lə əhatə olunur. Təcrübə göstərir ki, həmin mər-

hələni keçən uşaqlar daha tərbiyəli, əqli cəhət-

dən daha hazırlıqlı olurlar. Sağlam, fiziki, psixo-

loji cəhətdən hazırlıqlı uşaqlar intellektual hazır-

lığa asanlıqla yiyələnirlər. 

Məktəb də uşağın tərbiyəsinə müəllim ca-

vabdehdir. Nə üçün belə deyirik? Ona görə ki, 

kiçikyaşlı uşaqlarda formalaşmış xarakter xüsu-

siyyətləri öyrənildikdən sonra onların sistemə 

salınması, hamının tərbiyənin prinsiplərinə 

uyğun, cəmiyyətin, dövlətin tələblərinə müvafiq 

şəkildə tərbiyə olunması məktəbdən, müəllim-

dən gözlənir. Həm də ona görə ki, məktəbdə ic-

timai tərbiyənin imkanları artır. Uşaqların müəl-

limlə, sinif yoldaşları ilə, məktəbin kollektivi ilə 

təması, təlim prosesində, ayrı-ayrı dərslərdə, tə-

nəffüslərdə, sinifdənxaric, məktəbdənkənar fəa-

liyyətdə tərbiyəvi tədbirlərdə iştirakı imkanları 

çoxdur. 

Bunu nəzərə alaraq araşdırdığımız möv-

zunun başlıca məqsədlərindən biri kimi şəxsiy-

yətin tərbiyəsinin öyrənilməsi və inkişaf etdiril-

məsi prosesinin təşkili formalarını araşdırmaq 

məqsədi qarşıya qoyulmuşdur. 

İnkişaf insanın keyfiyyətcə dəyişməsi və 

onun nəticəsidir. Tərbiyəvi cəhətdən inkişafın 

nəticəsi insanın sosial varlıq kimi fəaliyyət gös-

tərməsidir. Sosial inkişaf insanın psixi, mənəvi 

və intellektual səviyyəsinin artmasında özünü 

göstərir. 

Əgər insan özünü şüurun daşıyıcısı sayır 

və fəal fəaliyyət göstərməyə qabildirsə, o, şəx-

siyyət hesab olunur. Adicə insan anlayışından 

fərqli olaraq şəxsiyyət anlayışı insanın elə key-

fiyyətlərini göstərir ki, bu keyfiyyətlər başqa 

adamlarla ünsiyyətdə, ictimai münasibətlərdə 

formalaşır, qəbul olunur. Şəxsiyyət ictimai təc-

rübəni mənimsəməklə, cəmiyyətə maddi və mə-

nəvi dəyərləri verməklə tanınır. Şəxsiyyət 

olmaq üçün insan fəaliyyətində, təcrübədə özü-

nün təbiət tərəfindən bünövrəsi qoyulmuş və 

müəllimin köməyi ilə həyatda formalaşmış daxi-

li aləmini açıb göstərir. 

İnsanın inkişafı çox uzunsürən, mürəkkəb 

və ziddiyyətli prosesdir. Həyat boyu orqanizm-

də dəyişikliklər baş verir. İnkişaf prosesinin xa-

rakter xüsusiyyəti dialektik şəkildə kəmiyyət də-

yişikliklərinin keyfiyyət dəyişikliklərinə keçmə-

si kimi qəbul edilməlidir. Bu prosesin inkişafı 

haqqında fikirlər müxtəlifdir. Mütəxəssislərin 

bəziləri belə hesab edirlər ki, insanın inkişafı 

stixiyalı, idarə edilməyən, apontan şəkildə gedir. 

İnkişaf həyat şəraitindən asılı olmur, anadangəl-

mə güclə müəyyən edilir. İnkişaf insanın tale-

yindən asılıdır və heç kəs onu dəyişə bilməz. 

Bəziləri isə inkişafı canlı materiyanın keyfiyyə-

ti, hərəkət qabiliyyəti ilə əlaqələndirirlər. İnki-

şafda köhnə məhv edilir, yeni yaradılır. Canlı-

lardan fərqli olaraq həyata qeyri-fəal uyğunlaşan 

insan əməyi ilə özünün inkişafı üçün vasitələr 

yaradır. 

Dərsdə müəllimin tərbiyəvi işi yaxşı təşkil 

etməsi şagirdləri həyatdakı əsas rola (vətəndaş, 

cəmiyyətin faydalı əməkdaşı, ailə həyatına) ha-

zırlamalıdır. Bu istiqamətdə zəruri işlər ibtidai 

siniflərdən yerinə yetirilir. İbtidai siniflər böyü-

yən nəsildə çox keyfiyyətləri inkişaf etdirir. 

İ.P. Podlasıy bir fikri çox yaxşı ifadə edir. 

Ona görə vətəndaşda aşağıdakı keyfiyyətlər da-

xildir: ölkəmiz, cəmiyyət, valideynlər qarşısında 

vətəndaşlıq borcunun – vəzifə hissinin yerinə 

yetirilməsi; milli qurur və patriotizm hissi; döv-

lətin Konstitusiyasına, dövlət hakimiyyət orqa-

nına, ölkənin prezidentinə, dövlət simvollarına ( 

gerb, bayraq, himn) ; ölkənin milli dəyərlərinə, 

dilinə, mədəniyyətinə, adət və ənənələrinə 

hörmət, ictimai fəallıq; demokratik prinsiplərə 

riayət etmək; təbiətə ehtiyatlı münasibət, başqa 

adamların hüquq və azadlıqlarına hörmət; na-

musluluq, düzgünlük, həssaslıq, ürəyiyumşaq-

lıq; öz işi və hərəkəti üçün məsuliyyətlilik; bey-

nəlmiləlçilik, başqa ölkələrin xalqlarına hörmət. 

Müasir iĢçinin keyfiyyətləri belədir: in-

tizamlılıq, cavabdehlik; işgüzarlıq, təşkilatçılıq; 

ümumi iqtisadi biliklər; siyasi biliklər; əməyə 

yaradıcı münasibət inadkarlıq, tapşırılmış işi sü-

rətlə və keyfiyyətlə yerinə yetirmək; peşə qüru-

ru, ustalığa şüurluluq, incəlik, mülayimlik, səli-

qəlilik, hörmət emosional məhsuldarlıq mədə-

niyyəti; əməyə, həyata, fəaliyyətə estetik müna-

sibət, kollektivçilik, birgə zəhmət çəkmək baca-

rığı; təşəbbüskarlıq; müstəqillik; ölkənin, cə-

miyyətin naminə çox və məhsuldar işləməyə 

hazır olmaq, işgüzarlıq, əməyin nəticəsinə ca-

vabdehlik; əmək adamlarına və istehsalat ustala-

rına hörmət və s. 

İ.P. Podlasıy ailəçilik keyfiyyətlərini belə 

təsəvvür edir: əməksevərlik, məsuliyyətlilik; eh-

tiyatlılıq, mülayimlik, ünsiyyət mədəniyyəti; cə-

miyyətdə özünü idarə etməyi bacarmaq; hərtə-

rəfli savadlılıq; hüquq normaları və qanunları 

bilmək; praktik psixologiya və etikanı bilmək; 

uşaqları tərbiyə etmək bacarığı; ailə qurmağa 

hazırlıq, ailə vəzifələrini yerinə yetirmək; vali-

deynlərinə, yaşlılara hörmət etmək. 

Göründüyü kimi, İ.P. Podlasının nəzərdə 

tutduğu tərbiyə məsələlərinin əksəriyyətini təlim 

fənlərinin birində və bir neçəsində həyata keçir-

mək mümkündür. 

Müşahidələr göstərir ki, həm valideynlər, 

həm də bəzi müəllimlər tərbiyə problemini ümu-

mi mənada qəbul edir, onun incəliklərinə lazı-

mınca bələd olmurlar. Tədqiqat prosesində bu 

cəhətə bir daha aydınlıq gətirməyə çalışacağıq. 

“Tərbiyə olunma yolları” probleminin 

mahiyyəti nədən ibarətdir? Bu ifadə iki sahə 

üzrə işi əhatə edir; 

– Müəllimin şagirdləri tərbiyə etməsi; 

– Özünütərbiyə 

Birinci cəhd geniş olmaqla müəllim fəa-

liyyətinin müxtəlif cəhətlərini əhatə edir. Müəl-

lim təlim prosesində şagirdlərə bu və ya digər 

fənn üzrə proqramın məzmununa uyğun olaraq 

bilik, bacarıq və vərdişlər verməklə yanaşı həm 

də onların tərbiyəsi ilə məşğul olur. 

Tərbiyə prosesi çoxcəhətli olmaqla insa-

nın formalaşmasında əhəmiyyətli olan aşağıdakı 

məsələləri əhatə edir: 

*vətənpərvərlik, Vətəni, onun təbiətini, 

təbii sərvətlərini sevmək; 

 * Vətəni qorumağa, onun uğrunda canın-

dan keçməyə hazır olmaq; 

* azərbaycançılıq: Azərbaycanlıları, onla-

rın adət-ənənələrini və milli dəyərlərini sevmək; 

* Azərbaycanlıların mənsub olduqları 

İslam dinini, onun dəyərlərini 

sevmək, onun sadə adətlərinə əməl etmək; 

* valideynlərə dərin məhəbbət bəsləmək, 

ailə üzvlərinə hörmət, qayğı ilə yanaşmaq; 

* cəmiyyətdə yaşlılara hörmət, körpələrə 

qayğı bəsləmək; 

* məktəbdə yoldaşları və müəllimlərlə 

yüksək insani ünsiyyət saxlamaq; 

* ünsiyyət prosesində normal nitq mədə-

niyyətinə əməl etmək; 

* verdiyi sözə əməl etmək; düşündüyü ilə 

əməllərinin eyniliyini gözləmək; 

* yalan danışmamaq, ünsiyyətdə olduqla-

rının hörmətini qazanmaq; 

* oğurluq etməmək, nəfsi təmiz olmaq; 

* dalaşmamaq, bunun üçün şərait yarat-

maq; 

* səhvini etiraf etmək, öz səhvini başqası-

nın üstünə atmamaq; 

* səhvinə, uğursuzluğuna görə ruhdan 

düşməmək, onu aradan qaldıra biləcəyinə inan-

maq; müvəffəqiyyətinə görə lovğalanmamaq; 

* başqasının uğursuzluğuna sevinməmək; 

* başqasının pis vəziyyətə düşməsini arzu-

lamamaq; 

* ehtiyacı olanlara kömək etmək; 

* vaxtının boş, işsiz keçməsinə yol vermə-

mək;  

* ev işlərində valideynlərə kömək etmək; 

* kollektivdə öz yerini bilmək, kollektivin 

mənafeyinə çalışmaq; 

* küçə uşaqlarına, oğru, alkoqola meylli 

şəxslərə qoşulmamaq; 

* özünü tərbiyələndirməyi, öz “Mən”ini 

gözləməyi bacarmaq; 

* özünü qiymətləndirməyi bacarmaq. 

Axırıncı maddə problem baxımından o 

qədər də əhəmiyyətli görünməyə bilər. Yeri gəl-

mişkən ona münasibət bildirək. 

Özünüqiymətləndirmə ciddi tərbiyəvi əhə-

miyyət kəsb edir. Psixoloqların nöqteyi-nəzərin-

dən özünüqiymətləndirmə şəxsiyyətin mənəviy-

yatı və fəaliyyətinin idarə olunmasında bilavasi-

tə iştirakı olan prosesdir. Özünüqiymətləndirmə 

şəxsiyyətin fəal iştirakı ilə onun keyfiyyət xüsu-

siyyətlərini, daxili aləmini formalaşdırır. Belə-

liklə, özünüqiymətləndirmə əqli fəaliyyətin 

vacib şəxsi parametridir. Adekvat olmayan, tez-

tez dəyişən özünüqiymətləndirmə şəxsiyyətin 

tədris fəaliyyəti və tərbiyəsinə mənfi təsir göstə-

rir. Dərketmədə yenidənqurma şagirdin öz 

daxili aləmini açması, yeni baxışın əmələ gəl-

məsi ilə əlaqədardır. 

Özünüqiymətləndirmə şagirdə öz hərəkət-

lərini təhlil etməyə, onlara ətrafdakıların gözü 

ilə baxmağa, müvafiq düzəliş aparmağa imkan 

verir. 

Dərsin komponentləri arasında qarşılıqlı 

əlaqə mövcuddur. Bu, dərsin elmi təşkili de-

məkdir. Elmi yanaşma dərsin tam sistem kimi 

qəbul olunmasını tələb edir. Məhz buna görə 

tədris materialının məzmununun açılması, quru-

luşu, istifadə olunan metodlar və təşkilindəki 

çatışmazlıqlar onun keyfiyyətinə təsir göstərir. 

Belə amillərdən biri də dərsdə müvafiq tərbiyəvi 

işin getməməsidir. 

Bu komponentlərin hər birinin düzgün təş-

kili müəllimdən böyük qüvvə və diqqət tələb 

edir. Dərsdə tədris-tərbiyə vəzifələrinin yerinə 

yetirilməsi müəllimin qarşısında vaxtdan maksi-

mal istifadə olunmasını, sürətin, mərhələlərarası 

əlaqələrin düzgün təşkilini tələb edir. Belə ya-

naşma o zaman özünü doğruldur ki, şagirdlərin 

təlim fəaliyyətinin fəallaşmasını, idrak fəaliyyə-

tinin inkişafını təmin etsin. 

Dərsdə kollektiv əməyin təşkili böyük tər-

biyəvi əhəmiyyətə malikdir. Müasir dərs öyrədi-

lən materialın xarakterindən asılı olaraq orada 

işin böyük kollektivlə (bütün siniflə) , kiçik 

qruplarla, ( sinfi iki-üç qrupa ayırmaqla - 4-5 

nəfərlik) qruplarla, cütlərlə və ya fərdi aparılma-

sını tələb edir. 

Kollektivizm şəxsiyyətin ayrılmaz əlaməti 

və aparıcı keyfiyyətidir. Həyat, həmçinin dərsin 

gedişi böyüməkdə olan nəsildə cəmiyyətin maraq-

ları ilə yaşamağa tələbat və bacarıq tərbiyə olun-

malıdır. Kollektiv də öz növbəsində hər bir şa-

girdin inkişafını, çiçəklənməsini təmin etməlidir. 

Uşaqda yerini müstəqil araşdırmaq motivi 

formalaşdırılmalıdır. Bunsuz elmə, biliyə mə-

həbbəti, tədrisin mahiyyətini başa düşmək, idrak 

marağı tərbiyə etmək mümkün deyil. Buna nail 

olmaq üçün ilk növbədə müəllim fənnin əhə-

miyyətini, ümumiyyətlə, təlimin əhəmiyyətini 

açmalıdır. 

Təhsilalanların tərbiyəsinin səviyyəsini 

qaldırmaq lazımdır ki, onun müvəffəqiyyəti 

məhz bundan asılıdır. Burada isə müəllim birin-

ci dərəcəli fiqurdur. Hər şeydən əvvəl, belə bir 

məsələni müəyyənləşdirməliyik ki, məktəbə 

necə müəllim lazımdır: tədris etdiyi hər bir fənni 

bilən, uşaq psixologiyasından xəbərdar olan, 

uşağın etiketini, ləyaqətini öyrənən, yalnız mü-

kəmməl bilik verməyi bacaran, yaxud ətrafdakı 

varlıqları yüksək dərəcədə anlayan müdrik mü-

əllim-həyat müəllimi lazımdır. 

Belə müəllim fənn üzrə biliklərdən başqa, 

mənəvi aləm haqqında biliyə də malik olmalı, hə-

yatımızın müxtəlif sahələrində şəxsi təcrübəyə də 

yiyələnməlidir. Bundan əlavə o öz həyatını 

qurmaq üçün lazımi tələbata da nail olmalı, fiziki 

və mənəvi həyatında ahəngdarlıq yaratmalıdır. 

Birinci tip müəllimə üstünlük verən az 

olar. Onlar düşünülmüş şəkildə, qayğıkeşliklə 

tərbiyə etməli, dövlət qurmalıdır. Bunun üçün 

istedadlı mühafizəçilər hazırlanmalıdır. Onlar 

müəllimlər qarşısında keçmiş müdrikliyin digər 

aspektləri insan həyatı haqqında aydın anlaşılan, 

maraqlı aspektləri insan həyatı haqqında aydın 

anlaşılan aspektləri açmalıdırlar. 

Gələcək müəllimləri hazırlayan təhsil 

ocaqlarında tələbləri ilkin dini mənbələrlə, 

qədim filosoflar, onların həyatları ilə tanış edən 

fənn öyrənilməlidir. Belə tanışlıq gələcək müəl-

limlərdə fəlsəfəyə, onun sərbəst öyrənilməsinə 

maraq oyadar. Bu, onlara dünyanın daha pano-

ramlı, irihəcmli və həyatı təsdiq edən mənzərə-

sini tərtib etməyə imkan verər. Qədim müdrikli-

yin düşünülmüş şəkildə öyrənilməsi müəllimin 

həyatını bəzəyir, təkmilləşdirir və böyüməkdə 

olan nəslin səmərəli tərbiyə olunmasına kömək 

edir. Qədim müdriklik özünütəkmilləşdirmə 

üçün onun səbəbini inandırıcı şəkildə əsaslandı-

rır, ləyaqətli adamın keyfiyyətinin düşünülmüş 

şəkildə inkişafına stimul yaradır. 

Müəllimə də, şagirdə də mənəviyyatın 

yaxud fikrin) gigiyenası haqqında bilik vermək 

faydalıdır. Dövlət bədənin gigiyenasına çox 

diqqət ayırır. Hər bir adam da gigiyenik qayda-

lara əməl etməlidir. Deməli, mənəvi tərbiyə ilə 

biologiya arasında əlaqə mövcuddur. Psixogigi-

yena hədsiz arzuların özünütəmizəçıxarma, al-

çalma, qıcıqlanma, kobudluq, yalançılıq, tənbəl-

lik və s. halların zərərinə qarşı mübarizə aparır. 

Bu zaman yaş xüsusiyyətləri nəzərə alınmalıdır. 

Yaxşı olar ki, bu gün pedaqoji təmayüllü mək-

təblərdə ( hətta ali məktəblərdə) “etika” kursu 

tədris olunsun. Pedaqogika və psixologiyadan 

doğan belə bir kursun tədrisi tərbiyə problemi-

nin əsaslı şəkildə həllinə kömək edə bilər. IV si-

nifdən başlayaraq tarix dərslərində dahi filosof-

ların müdrik fikirlərinin öyrədilməsi vaxtı 

çoxdan keçmişdir. 

Təfəkkürün inkişafına həsr olunmuş məş-

ğələlərin təşkili xüsusi xarakter daşıya bilər. Ça-

lışmaq lazımdır ki, şagirdlər belə dərslərdə yad-

daşı, diqqəti bir istiqamətə yönəldə bilsinlər. 

Onda müşahidəçilik, dəqiqlik və axtarıcılıq me-

todlarını yerinə yetirə bilərlər. Belə məşğələlər-

də təfəkkürü inkişaf etdirən əyləncəli tapşırıqlar 

olmalıdır. Bu materiallar riyaziyyat, dil, həyat 

bilgisi fənlərində daha geniş yer tuta bilər. Onlar 

əyləncə xarakteri daşımalıdır. 

İstedadlı alim müəllimlər bu çətin məsələ-

ni yerinə yetirməlidirlər. Təsəvvürləri dumanlı 

olan müəllimlər bunu yerinə yetirə bilməzlər. 

Cəmiyyətin savadlılığının səviyyəsinin 

yüksəlməsi müəllimin prestijinin aşağı düşməsi-

nin başlıca səbəbidir. Ona görə dövlət müəllim-

lərin nailiyyətlərini təmin etməlidir. 

Ali təhsilli şəxs fənləri yaxşı bilirsə, 

müdrik adam həyatı bilir. Müdriklik həmişə 

yüksək mədəniyyəti bildirir. Platon hər bir 

adamda müdrikliyin zəruriliyindən bəhs edərək 

demişdir: “Müdriklik bütün insanlara xoşbəxtlik 

gətirir. Müdriklik insanı düzgün hərəkət etməyə, 

hər şeyə nail olmağa məcbur edir... Görünür, 

bütün insanlar var gücləri ilə müdrik olmağa 

cəhd etməlidirlər” ( Платон. Антология гуман-

ной педагогики. М., 2000). 

İbtidai siniflərdə təlim şagirdlərin yalnız 

intellektual təcrübə, əşyalar aləmi haqqında bi-

liklər, universal tədris əməliyyatının mənimsə-

nilməsini deyil, həm də insanların mənəvi qay-

daları gözləmələrini, qarşılıqlı münasibətlərini, 

başqa sözlə, etik-estetik təcrübəni təmin edir. 

Müasir dövrdə məktəbdə şagirdlərin intellektual 

inkişafına böyük yer ayrılır. Fənn olimpiadaları, 

müsabiqələr, intellektual oyunlar həqiqətən 

tədris fənlərinə marağı, şəxsi nailiyyətə cəhdi 

inkişaf etdirə bilər. 

Bu gün məktəbdə tərbiyə işində ciddi də-

yişiklik aparılmalıdır. 

Kompyüter oyunlarının, televiziya veriliş-

lərinin, kinofilmlərin şagirdlərə mənfi təsiri özü-

nü göstərir. Apardığımız müşahidə və tədqiqat 

işləri göstərir ki, məktəblilər əməyə deyil, əy-

ləncəyə yönəlmişlər. Müasir dövrdə dəyərlər də-

yişdirilmişdir. Beləliklə, məsuliyyət, şəxsi fikir, 

əməyə məhəbbət yoxdur. 

Valideynlərin həddən artıq qayğıkeşliyi, 

himayədarlığı ona gətirir ki, uşaqlar hər şeyi 

hazır şəkildə almaq istəyirlər. Nəticədə onlar 

eqoist böyüyür, qayğının əvəzində “sağ ol” de-

məyi unudurlar. Artıq ibtidai siniflərdə uşaqlar 

bilirlər ki, oxumaq lazım deyil, onların inkişafı, 

ali məktəbə qəbulu, iş yerinin tapılması qayğısı-

na valideynləri, qohumları qalacaqlar. Təəssüf-

lər olsun ki, tərbiyə adı altında xüsusi tədbirlər 

sistemi (dərs saatları, gəzintilər, müsabiqələr və 

s.) nəzərdə tutulur. Şübhəsiz onlar şagirdlərə 

təsir edir, lakin xatırlamaq lazımdır ki, əxlaqi in-

kişaf gündəlik tədris fəaliyyətində baş verir. Bu 

isə kiçikyaşlı məktəblilər üçün aparıcı fəaliyyət-

dir. Tədris fəaliyyəti nə qədər dəqiq təşkil olu-

narsa, müəllim öz tələbələrində ardıcıl olar, özü-

nün əxlaqi mövqeyini aydın ifadə edər. Tərbiyə 

bundan asılıdır. 

Tərbiyə nəticəsində aşağıdakı vəzifələr 

formalaşır: 

*şagirdlərin əsas əxlaqi anlayışlarla ( xe-

yirxahlıq, dostluq, vicdanlıq, düzgünlük vəzifə-

nin yerinə yetirilməsi, həqiqətpərəstlik, hörmət-

çillik, əməksevərlik və s.) tanışlığı; 

*sinifdə əxlaqi-sağlam atmosferin yaran-

ması; 

*şagirdlər tərəfindən tədris fəaliyyətinin 

mahiyyəti və mənasının dərk edilməsi; 

*təhsildə daxili motivasiyasının inkişafı;  

 *hisslərin inkişafı, bütün canlılara ehti-

yatlı münasibətin tərbiyəsi; 

*valideynlərin öz övladlarının tərbiyəsi 

prosesinə cəlb olunması. 

Ədəbi əsərləri öyrənməklə, real hadisələrə 

baxmaqla, insanların hərəkətlərini qiymətləndi-

rərək biz diqqətli davranış motivinə yonəldirik. 

Uşaq məktəbdə oxumağa başlamaqla mü-

əllimlə münasibətə girir. Müəllimlər I-lər üçün 

qaydalar tərtib edirlər: 

– müəllimi dinlə; 

– suallara cavab ver; 

– səliqəli ol; 

– yoldaşının köməyinə çat; 

– dalaşma və heç kimi incitmə. 

Dərs ilinin axırında aşağıdakıları da əlavə 

edirlər; 

– mənəm-mənəmlik etmə; 

– dost tapdın, onu qoru; 

– təlimdə cəhd göstər; 

– qiyməti soruşma. 

Qeyd edək ki, sinifdə etibar atmosferi ya-

ratmaq vacibdir. Müəllim uşaqlara dost və kö-

məkçi olmalıdır. Şagirdlər özlərini təhlükəsiz 

hiss etməlidirlər. Münaqişə qalxdıqda başlıca 

odur ki, müəllim onun səbəbini öyrənməli, şa-

girdə kömək etməli uşaqlara, öz hərəkətinin mo-

tivini dərk etməyi, münaqişənin gedişini (nə 

vaxt ondan qaçmaq olardı), onun hər bir üzvü-

nün nə hiss etdiyini öyrənmək, bir sözlə, müna-

qişəni əvvəlcədən görmək lazımdır. Sağlam at-

mosferin yaranması üzərində işləyərkən şagird-

lərin bir-birini dinləmələri təmin olunmalıdır. 

İlk günlərdə uşaqların tanışlığının təmin 

olunması onların münasibətlərinin, ümumiyyət-

lə, tərbiyəsinin əsasının düzgün qoyulmasını 

təmin edir. Tanışlıq təbii şəraitdə, bir birindən 

nəyi isə öyrənmək şəraitində, birgə oyun və 

əmək prosesində təşkil edildikdə səmərəli olur. 

Hərəkətli oyunlar, yapma, rəsmetmə, applikasi-

ya, uşaqların fotolarına həsr olunmuş stendlər 

üzrə işlərin yerinə yetirilməsi prosesində tanışlıq 

maraq doğurur. 

Məktəbin vəzifəsi valideynlərin ümumi 

köməyi ilə insan tərbiyə etməkdir. İnamı, şəxsi 

görüşləri, hissləri, adət və vərdişləri olan insan 

formalaşdırmaqdır. 

Ev tapşırıqları yerinə yetirilərək müstəqil-

liyin tərbiyə olunması çox mühümdür. 

Ailədə oxunmuş hər hansı bədii əsərin, 

baxılmış filmin qəhrəmanının hərəkətlərindən 

nəyin uşağın xoşuna gəlməsi xəbər alınmalı, ona 

yiyələnməyin yolları üzərində iş getməlidir. 

Oxunmuş ədəbiyyat uşağın şəxsi mədəniyyəti-

nin səviyyəsini, siyasi hazırlığını yüksəltməlidir. 

Ailənin, məktəbin, əlaqədar müəssisənin ava-

danlıqlarının qorunması istiqamətində tərbiyə 

xüsusi əhəmiyyət kəsb edir. Məktəblilər böyü-

yərkən işlədikləri bütün müəssisələrdə işləyər-

kən var gücü ilə dövlətin varlıqlarını qoruyacaq-

dır. Kiçikyaşlı uşaqların öz kitab dəftərlərini, 

oyuncaqlarının qorumaları ilə başlanan bu iş 

sonralar heç kəsin göstərişi olmadan təbii şəkil-

də gedir. Uşaqlar hər şeyə hörmətlə yanaşmağı, 

onları qorumağı öyrənirlər. 

İşi namusla yerinə yetirmək, fəal olmaqla 

yanaşı, uşaqlara təşəbbüskarlıq, kəşf etmək, 

adamlara öz məhəbbətini sübut etmək də öyrə-

dilməlidir. 

Uşaqlar elə tərbiyə olunmalıdırlar ki, öz 

təşəbbüsləri ilə yoldaşlarına, xüsusilə əlillərə, 

qocalara kömək göstərmək onların həyatında adi 

hala çevrilsin. Bu, humanizm tərbiyəsinin baş-

lanğıcı hesab olunur. Tərbiyə işində uşaqlarda 

təşkilatçılıq, dəqiqlik, incəlik, mülayimlik, xü-

susilə nümunə göstərmək faydalıdır. 

Apardığımız müşahidə göstərdi ki, dərsdə 

diqqətli gözləri az görürsən. Uşaqlarda həyati 

güc görünmür. Onlar düşünmədən “belə istəyi-

rəm” nəticəsinə gəlirlər. Məktəbə oxunmaq hə-

vəsi ilə gələn uşaqlar ilk çətinliklə rastlaşan kimi 

(rejim, oyunun ixtisarı, elementlərin yazılması və 

s.) arzuları sönür, çünki ailədə iradə, intizam tər-

biyə olunmur. Bu, ondan irəli gəlir ki, valideyn-

lərə lazımi məsləhətlər verilmir: “Birincilər üçün 

rejim”, “Şagirdə oxumağı necə öyrətmək lazım-

dır?”, “İradəni inkişaf etdirmək”, “İntizam və xa-

rakter” mövzularda izahata ehtiyac var. 

Dərsdə əxlaqi keyfiyyətlər mənimsənilir. 

Bu əməliyyat əqlin, hisslərin (vəzifə, utancaqlıq, 

vicdan, sevinc ), əxlaqi keyfiyyətlərin ( əməkse-

vərlik, səy, irad, inadkarlıq, məsuliyyətlilik, 

əməkdaşlıq) təmin olunmasında özünü göstərir. 

Humanist tərbiyəyə üstünlük verilməlidir. 

Belə təhsilin əsas məqsədi təhsil alan şəxsiyyə-

tin əxlaqi inkişafıdır. İndi cəmiyyətin inkişafı 

üçün şəxsiyyətin namusluluq, məsuliyyətlilik, 

vəzifə borcu, əməkdaşlıq, insanlara xidmətə 

cəhd keyfiyyətləri lazımdır. Təlim - yalnız şa-

girdin əxlaqi keyfiyyətlərinin formalaşdırılması-

nın şərti və vasitəsi deyil, bütövlükdə insanın 

psixi inkişafıdır. 
Problemin aktuallığı. Müəllimin sadalanan 

peşəkarlıq komponentlərinin ən başlıcası onun təlim 

prosesində kiçikyaşlı məktəblilərin tərbiyə işini səm-

ərəli qura bilmək bacarığıdır. Dərin biliyə, səriştəyə 

malik müəllimin təliminin uğurlu olması da elə bu 

komponentdən başlayır. Odur ki, hər bir fənn kiçik-

yaşlı məktəblilərə bilik verməklə yanaşı, həm də on-

ları tərbiyə etməlidir. 

Problemin elmi yeniliyi. Kiçikyaşlı məktəbli-

lərin təlim prosesində tərbiyəsi bir problem kimi diq-

qət mərkəzinə gətirilir. 

Problemin praktik əhəmiyyəti. Məqalədə 

irəli sürülən təkliflər və nəticələr kiçikyaşlı məktəb-

lilərin təlim prosesində tərbiyəsi probleminin həllin-

də istifadə oluna bilər. 

